
SORGANIK QISHLOQ 

XО‘JALIGIGA О‘TISH 
BOSQICHLARINING TASHKILIY 

JIHATLARI VA IQTISODIY 
ASOSLARI

Amirqulov Shuxrat Olimovich
I.f.f.d., QarMII “Innovatsion iqtisodiyot” kafedrasi dotsenti

Annotatsiya: Maqolada qishloq xо‘jaligi korxonalarining an’anaviy ishlab chiqarishdan organik ishlab chiqarishga о‘tish 
bosqichlarining tashkiliy jihatlari va unda amalga oshiriladigan tadbirlar ilmiy jihatdan asoslab berilgan.

Kalit so‘zlar: bosqichlar, tayyorgarlik, о‘tish, muvofiqlik, sertifikat, an’anaviy, organik, xalqaro talab, standart, ekologik, 
oziq-ovqat.
Abstract: The article scientifically substantiates the organizational aspects of the stages of the transition of agricultural 
enterprises from traditional production to organic production and the activities carried out in it.

Key words: stages, preparation, transition, compliance, certificate, traditional, organic, international requirements, stan-
dards, environmental, food products.
Аннотация: В статье научно обоснованы организационные аспекты этапов перехода сельскохозяйственных пред-
приятий от традиционного производства к органическому производству и осуществляемая в нем деятельность.

Ключевые слова: этапы, подготовка, переход, соответствие, сертификат, традиционные, органические, междуна-
родные требования, стандарты, экологические, пищевые продукты.

K I R I S H
Qishloq xо‘jaligida mahsulot ishlab chiqarishning organik (tabiiy) va noorganik (kimyoviy unsurlarga aso-

slangan) yо‘llari ajratib kо‘rsatiladi. Ishlab chiqarishning noorganik yо‘li ishlab chiqarishda turli kimyoviy prepa-
ratlarning qо‘llanishi oqibatida atrofmuhitga salbiy tasir etmoqda, bu usulda ishlab chiqarilgan oziqovqat mah-
sulotlari iste`moli esa insonlar sog‘ligini izdan chiqarmoqda.

Bundan tashqari, jahon bozorida mahsulotlarga qо‘yilgan sifat va xavfsizlik talablarining tobora kuchayib 
borishi, respublikamizda yetishtirilayotgan mahsulotlarning xalqaro bozorlardagi о‘rnini mustahkamlash uchun 
qо‘shimcha choralar kо‘rishni talab qilmoqda.

Bugungi kunda yuzaga kelayotgan muammolarni bartaraf etish maqsadida insoniyat “yashil” iqtisodi
yot  ga о‘tmoqda. Qishloq xо‘jaligida esa organik ishlab chiqarishni tashkil etish orqali bu muammolarni bartaraf 
etish mumkin. Tabiiyki, qishloq xо‘jaligida organik ishlab chiqarishga о‘tishda ishlab chiqariladigan mahsulotlar 
hajmining kamayishini kompensatsiyalashni, ishlab chiqarishda texnika va texnologiyani takomillashtirishni, 
ishlab chiqarish jarayonlarini tashkil etishning yangi shakllarini asoslashni, mahsulotlarni realizatsiya qilishda 
infratuzilmani modernizatsiyalashni talab etadi.

О’zbekiston Respublikasi organik qishloq xо‘jaligiga boshqa xorijiy mamlakatlarga qaraganda ancha kech 
о‘tmoqda. Biroq, aholining natural (organik) qishloq xо‘jaligi mahsulotlariga bо‘lgan talabi tez suratda о‘sib 
bormoqda. Shuning uchun mahalliy sharoitda oraganik qishloq xо‘jaligi mahsulotlari ishlab chiqarishni takomil-
lashtirish borasidaga ilmiy tadqiqot ishlari dolzarb sanaladi.

M A V Z U G A  O I D  A D A B I Y O T L A R  S H A R H I
О’zbek tilining izohli lug‘atida “organik” – organizmga, jonli mavjudotga oid, tirik mavjudotlar bilan bog‘liq 

bо‘lgan: tirik, jonli narsa” ekanligi qayd etilgan [1].
“Organik qishloq xо‘jaligi” termini (organic farming) atamasi ilk bor 1939yilda Angliyada Lord Nortborn 

(Lord Nortborn, Valter Ernest Kristofer Jeyms) tomonidan qо‘llanilgan, 1940yilda esa uning “Looktot he Land” [2] 
kitobi nashr etildi va unda xо‘jalikni yagona organizm sifatida qarash etirof etilgan.

Rossiyalik iqtisodchi olimlar I.V.Kondratyev, A.V.Xodus, I.G.Ushachev va boshqalar “Organik qishloq 
xо‘jaligi mahsulotlari ishlab chiqarishning asosiy afzalliklari qishloq xо‘jaligidagi uzoq muddatli barqarorlik, 
tuproq tarkibini va suv infiltratsiyasini takomillashtirish, biologik xilmaxillikni oshirish, inson va hayvonot dun
yosining salomatligi uchun xavfsizlik, shuningdek, eng yaxshi xushtam sifatli istemol mahsulotlari ishlab chiqa-
rilishidir” [3] deb etirof etishadi.

Mahalliy iqtisodchi olimlar M.X.Yusupov, N.A Ashurmetova va G.T.Hamdamovalar “Organiq qishloq xо‘jaligi 
bu ─ dehqonchilik, chorvachilik va baliqchilikda xо‘jalik yuritish tizimi bо‘lib, bunda atrofmuhitni muhofaza qilish 
va tabiiy usullaridan foydalanishga alohida e`tibor qaratiladi”, [3] deb hisoblaydilar.

Bizning fikrimizcha, organik (ekologik, biologik) qishloq xо‘jaligi bu о‘simlikchilik va chorvachilik mahsulot-
lari ishlab chiqarishda sintetik о‘g‘itlardan, pestitsidlar va о‘simliklarni о‘stirish preparatlaridan, ozuqa qо‘shim-
chalaridan foydalanishda ongli ravishda uni minimallashtirishni taminlaydigan xо‘jalik yuritish usuli tushuni-
ladi. Bunda ekinlar hosildorligini oshirishda organik о‘g‘itlar (gо‘ng, kompost, somon qoldiqlari, yashil maysa 
va boshqalar)dan, kasallik va zararkunandalarga qarshi kurashishda biofondni saqlab qolish maqsadida bio-
preparatlardan foydalaniladi, almashlab ekishni joriy qilish orqali tuproqning mikroelementlarga bо‘lgan ehtiyoji 
qondiriladi. Chorvachilik mahsuldorligini taminlashda mollarni kо‘proq tabiiy dalayaylovlarda boqish erkin sayr 
qildirish qoidalariga amal qilinadi, mollar kasaliklarini davolashning tabiiy usullaridan foydalaniladi. 

Biz olib borilgan tadqiqotlarga asoslanib “Organik qishloq xо‘jaligi bu – ishlab chiqarish ─ iste`mol fazalarida 
texnologik jarayonlarni organik mahsulotlar tо‘g‘risidagi qonunchilik va boshqa normativhuquqiy hujjatlar talab-
lariga muvofiqlashtirilgan, insonlarning hayotiga va sog‘ligiga hamda atrofmuhitga salbiy tasir etmaydigan, 
sertifikatlashtirilgan qishloq xо‘jaligi mahsulotlaridir”, deb hisoblaymiz. 

T A D Q I Q O T  M E T O D O L O G I YA S I
Tadqiqot ishida induksiya va deduksiya, analiz va sintez, monografik tadqiqot ekspert baholash usullaridan 

foydalanilgan. 

T A H L I L  V A  N A T I J A L A R
О’zbekiston Respublikasining “Organik mahsulotlar tо‘g‘risida”gi Qonunining 4bob 16moddasida “Organik 

mahsulotlarni ishlab chiqarishga о‘tish shartlari” kо‘rsatib о‘tilgan bо‘lib, unga kо‘ra:

● organik mahsulotlarni ishlab chiqaruvchi va muvofiqliqni baholash organi о‘rtasida mahsulotlarni 
muvofiqligini belgilash bо‘yicha shartnoma tuzish;

● organik mahsulot ishlab chiqarish jayonini “Organik mahsulotlar tо‘g‘risida”gi Qonun va texnik tartibga 
solish sohasidagi normativ hujjatlar talablariga muvofiqlashtirish;

● organik mahsulotlarni ushbu toifaga kirmaydigan mahsulotlardn alohida ishlab chiqarish;

● о‘tish davrida ishlab chiqarilgan mahsulotlarni “о‘tish davridagi organik mahsulotlar” sifatida tamg‘alash 
va sotish belgilangan [4].

Mavzu yuzasidan olib borilgan tadqiqotlar, organik dehqonchilik ittifoqi, qishloq xо‘jaligi iqtisodiyotiga oid 
mahalliy va xorijiy adabiyotlar tahlilidan kelib chiqib, qishloq xо‘jaligi ishlab chiqarishining an’anaviydan orga
nikka о‘tishining uch bosmqichini ajratib kо‘rsatish imkonini berdi. Bu bosqichlarni tayyorgarlik, о‘tish va organik 
muvofiqlik bosqichi, deb etirof etish mumkin.

Qishloq xо‘jaligi korxonasida organik qishloq xо‘jaligida xо‘jalik yuritishiga о‘tishi va shakllanishining asosiy 
bosqichlarida amalga oshiriladigan tadbirlarni umumlashgan holda quyidagi bosqichlarga bо‘lish mumkin:

1-bosqich: xalqaro ekologik standartlarning zaruriy parmetrlariga javob beruvchi istemol mahsulotlari 
ishlab chiqaruvchi qishloq xо‘jaligi korxonalari reyeystrini shakllantirish;

2-bosqich: ekologik toza qishloq xо‘jaligi mahsulotlari ishlab chiqarishini yuritish imkoniyatlarini aniqlash 
maqsadida qishloq xо‘jaligi yerlari va atrof muhitning tabiiy holatini manitoring qilish va sifatini baholash;

3-bosqich: Qishloq xо‘jaligi korxonalari rahbar kadrlarini organik qishloq xо‘jaligi mahsulotlari ishlab chiqa-
rishga о‘tish va ekologik toza mahsulotlarni realizatsiya qilish masalalari bо‘yicha о‘qitish (malakasini oshirish);

ekologik markirovkalash huquqidan foydalanish bо‘yicha korxonaning sifat menejmenti tizimini sertifikatlash;

5-bosqich: sotishni optimallashtirish va zarur maslahat va axborot yordamini olish uchun korxonaning 
organik mahsulotlar ishlab chiqaruvchilarning notijorat tashkilotiga kirishi;

6-bosqich: davlat yordamini olish va investorlarni jalb qilish maqsadida korxonani rivojlantirish bо‘yicha 
biznesreja tuzish;

7-bosqich: ichki va tashqi bozorlarda ishlab chiqarilgan ekologik toza mahsulotlarni sotish bо‘yicha shart-
nomalar tuzish.

1-rasm: Qishloq xо‘jaligida an’anaviydan organik ishlab chiqarishga о‘tish bosqichlari va unda amalga 
oshiriladigan vazifalar ketma-ketligi

Shu bilan bir qatorda qishloq xoʻjaligini ekologik yoʻnaltirilgan ishlab chiqarishga oʻtish jarayonida yer 
uchastkalarining sifat koʻrsatkichlarining qishloq xoʻjaligi ishlab chiqarishi samaradorligiga taʼsirini hisobga olish 
zarur. Bunda maydon birligiga yetishtirilgan qishloq xо‘jaligi mahsulotlari hajmining ma’lum yer uchastkasining 
sifatiga, shuningdek, boshqa kо‘rsatkichlarga bog‘liqlik darajasini aniqlash maqsadga muvofiqdir.

Yuqorida qayd etilgan tadbirlarni amalga oshirish qishloq xо‘jaligi korxonasini noorganik ishlab chiqa
rishdan organik ishlab chiqarishga о‘tishini taminlaydi.

X U L O S A  V A  T A K L I F L A R
Qishloq xо‘jaligida organik ishlab chiqarish tizimini shakllantirish an’anaviy qishloq xо‘jaligi ishlab chiqa

rishidan voz kechishni anglatmaydi. 
Bizning fikrimizcha, qishloq xо‘jaligida organik ishlab chiqarishni shakllantirish ma’lum bir davrni talab 

etadi. Ayniqsa dunyo davlatlarida oziqovqat taminotida muammolar mavjud bо‘lgan hozirgi sharoitda organik 
qishlab chiqarishda revolyusion emas, balki evolyusion yо‘l bilan о‘tish maqsadga muvofiqdir. 

Shuning uchun qishloq xо‘jaligi xо‘jalik yuritishning birbiri bilan parallel ravishda an’anaviy va organik 
usuldan foydalanish orqali aholining yuqori sifatli va ekologik toza oziqovqat mahsulotlariga bо‘lgan joriy va 
kutilayotgan ehtiyojlarini bosqichmabosqich qondira oladigan zamonaviy agrotexnologiyaga aylanib borishi 
mumkin.

3. Susan S.Lang. Organic farming produces same corn and soybean yields as conventional farms, but consumes less 

energy and no pesticides, study finds Архивная копия от 24 сентября 2012 на Wayback Machine // Cornell News 
Service, 13 июля 2005.

3. Кочеткова С.А., Акимова Ю.А. Проблемы формирования и развития российского органического сельского 
хозяйства “Экономика и социум” №4(17) 2015 www.iupr.ru.

4. Саидов М.Х., Ашурметова Н.А., Хамдамова Г.Т. Теоретические основы органического сельского хозяйства в 
республике Узбекистан.

